
ইছামতী কথাসাহিত্যিক বিভূতিভূষণ বন্দ্যোপাধ্যায় ( ১৮৯৪-১৯৫০ ) রচিত শেষ প্রকাশিত উপন্যাস । ইছামতি , ভারত ও বাংলাদেশের একটি বিখ্যাত নদী । এই উপন্যাসটি এই নদীর পাশে বসবাসকারী বিভিন্ন ধরণের মানুষের জীবন কাহিনী অবলম্বনে নির্মিত হয়েছে । নীল চাষ এবং নীল বিদ্রোহ সম্পর্কে এই উপন্যাসটিতে ব্যবহারিকভাবে উঠে এসেছে । 

ছোট ছোট দৃষ্টান্ত , প্রতিদিনের কাজ , দারিদ্র্য , তথাকথিত ‘ শিক্ষিত ‘ নাগরিকদের বিস্তৃত মানসিকতা এবং সবচেয়ে গুরুত্বপূর্ণ বিষয় হল জীবনযাত্রার সহজ উপায়টি উপন্যাস ‘ ইছামতি ‘ তে খুব সুন্দরভাবে ধরা পড়েছে । বিভূতিভূষণ বন্দ্যোপাধ্যায় এই সরলতার জন্য বিখ্যাত । 

কিন্তু কিছুক্ষণ পরে দপ্তরখানায় কার্যরত রাজারামকে শ্রীরাম মুচি এসে ডাকলে — রায়মশায় , আপনাকে ডাকছে । সেই নতুন সায়েব আপনাকে দেখে ছবি আঁকবে— ওই দেখুন , দুপুরে রোদে নদীর ধারে বিলিতি গাছতলায় কি সব টেঙিয়েছে । গিয়ে দেখুন রগড় ! রায়মশায় , বড় সায়েবকে বলে মোরে একটা ট্যাকা দিতে বলুন । 

ধানের দর বেড়েচে , ট্যাকায় আট কাঠার বেশি ধান দেচ্ছে না । সংসার চলচে না । —আচ্ছা , দেখবো এখন । বড়সাহেবকে বল্লি হবে না । ডেভিড সাহেবকে বলতি হবে । রাজারাম রায় বিপন্ন মুখে নদীর ধারে গাছতলায় এসে দাঁড়ালেন । গাছটা হল ইন্ডিয়ান- কর্ক গাছ । শিপ্টন্ সাহেবের আগে যিনি বড়সাহেব ছিলেন , তিনি পাটনা জেলার নারাণগড় নীলকুঠিতে প্রথমে ম্যানেজার ছিলেন ।

 শখ করে এই গাছটি সেখান থেকে এনে বাংলার মাটিতে রোপণ করেন । সে আজ পঁচিশ বছর আগেকার কথা । এখন গাছটি খুব বড় হয়েচে , ডালপালা বড় হয়ে নদীর জলে ঝুঁকে পড়েচে । এ অঞ্চলে এ জাতীয় বৃক্ষ অদৃষ্টপূর্ব , সুতরাং জনসাধারণ এর নাম দিয়েচে বিলিতি গাছ ।

